КОМИ РЕСПУБЛИКАСА ЮРАЛЫСЬЛӦН
ИНДӦД

Коми Республикаса канму гражданскӧй служащӧйяслӧн да налӧн аскотырӧ пырысьяслӧн чӧжӧс, рӧскод йылысь, эмбур да эмбур сяма обязательствояс йылысь Коми Республикаса канму органъяслӧн официальнӧй сайтъяс вылын юӧр йӧзӧдан да ставроссияса да республиканскӧй йӧзӧс юӧртан средствоясӧ тайӧ юӧрсӧ йӧзӧдӧм вылӧ сетан пӧрадок вынсьӧдӧм йылысь
Шуа: 

1. Вынсьӧдны Коми Республикаса канму гражданскӧй служащӧйяслӧн да налӧн аскотырӧ пырысьяслӧн чӧжӧс, рӧскод йылысь, эмбур да эмбур сяма обязательствояс йылысь Коми Республикаса канму органъяслӧн официальнӧй сайтъяс вылын юӧр йӧзӧдан да ставроссияса да республиканскӧй йӧзӧс юӧртан средствоясӧ тайӧ юӧрсӧ йӧзӧдӧм вылӧ сетан пӧрадок содтӧд серти.
2. Лыддьыны вынтӧмӧн:

а) “Коми Республикаса канму гражданскӧй служащӧйяслӧн да налӧн аскотырӧ пырысьяслӧн чӧжӧс йылысь, эмбур да эмбур сяма обязательствояс йылысь Коми Республикаса канму органъяслӧн официальнӧй сайтъяс вылын юӧр йӧзӧдан пӧрадок вынсьӧдӧм йылысь” Коми Республикаса Юралысьлысь 2009 во ӧшым тӧлысь 30 лунся 144 №-а Индӧд;

б) “Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь” Коми Республикаса Юралысьлысь 2010 во сора тӧлысь 23 лунся 99 №-а Индӧд;

в) “Вузалунлы паныд мунӧм йылысь” Федеральнӧй Оланпаслысь торъя положениеяс збыльмӧдӧм кузя мераяс йылысь” Россия Федерацияса Президентлӧн 2013 во косму тӧлысь 2 лунся 309 №-а Индӧд олӧмӧ пӧртӧм йылысь” Коми Республикаса Юралысьлӧн 2013 во косму тӧлысь 15 лунся 57 №-а Индӧдлысь 8 пункт.
3. Тайӧ Индӧдыс вынсялӧ сійӧс официальнӧя йӧзӧдӧм бӧрын 10 лун мысти.
Коми Республикаса Юралысь                                                               В. Гайзер

Сыктывкар

2014 вося тӧвшӧр тӧлысь 14 лун

6 № 
ВЫНСЬӦДӦМА

Коми Республикаса Юралысьлӧн

2014 во тӧвшӧр тӧлысь 14 лунся 6 №-а Индӧдӧн

(содтӧд)

Коми Республикаса канму гражданскӧй служащӧйяслӧн да налӧн семьяӧ пырысьяслӧн чӧжӧс, рӧскод йылысь, эмбур да эмбур сяма обязательствояс йылысь Коми Республикаса канму органъяслӧн официальнӧй сайтъяс вылын юӧр йӧзӧдан да ставроссияса да республиканскӧй йӧзӧс юӧртан средствоясӧ тайӧ юӧрсӧ йӧзӧдӧм вылӧ сетан
ПӦРАДОК
1. Тайӧ Пӧрадокӧн урчитсьӧны Коми Республикалӧн канму органъясса кадрӧвӧй службаяслӧн “Ӧтуввез” юӧртан да телекоммуникационнӧй везйын Коми Республикаса канму органъяслӧн официальнӧй сайтъяс вылын (водзӧ – официальнӧй сайтъяс) Коми Республикаса канму гражданскӧй чина йӧзлӧн, налӧн гӧтырлӧн либӧ верӧслӧн да тыр арлыдтӧм челядьлӧн чӧжӧс, рӧскод йылысь, эмбур да эмбур сяма обязательствояс йылысь юӧр йӧзӧдан да ставроссияса да республиканскӧй йӧзӧс юӧртан средствоясӧ тайӧ юӧрсӧ налӧн шыӧдчӧмъяскӧд йитчӧм йӧзӧдӧм вылӧ сетан могъяс, абу кӧ урчитӧма федеральнӧй оланпасъясӧн найӧс йӧзӧдан да (либӧ) ставроссияса да республиканскӧй йӧзӧс юӧртан средствоясӧ йӧзӧдӧм вылӧ сетан мӧд пӧрадок.

2. Официальнӧй сайтъяс вылын йӧзӧдӧны, ставроссияса да республиканскӧй йӧзӧс юӧртан средствоясӧ йӧзӧдӧм вылӧ сетӧны Коми Республикаса канму гражданскӧй служащӧйяслӧн, чин вежысьяслӧн, кодъяслӧн удж сертиыс татшӧм юӧрсӧ колӧ йӧзӧдны, а сідзжӧ налӧн гӧтырлӧн либӧ верӧслӧн да тыр арлыдтӧм челядьлӧн чӧжӧс, рӧскод йылысь, эмбур да эмбур сяма обязательствояс йылысь татшӧм юӧр:
а) Коми Республикаса канму гражданскӧй служащӧйлысь, сылӧн гӧтырлысь либӧ верӧслысь да тыр арлыдтӧм челядьлысь киын кутан  либӧ вӧдитчан вӧрзьӧдны позьтӧм эмбур лыддьӧг быдӧнлысь сикассӧ, ыдждасӧ да меститчан канмусӧ пасйӧмӧн;

б) Коми Республикаса канму гражданскӧй служащӧйлысь, сылӧн гӧтырлысь (верӧслысь) да тыр арлыдтӧм челядьлысь киын кутан транспорт средство лыддьӧг сикассӧ да маркасӧ пасйӧмӧн;

в) Коми Республикаса канму гражданскӧй служащӧйлӧн, сылӧн гӧтырлӧн (верӧслӧн) да тыр арлыдтӧм челядьлӧн вогӧгӧрся декларируйтӧм чӧжӧс;

г) сьӧм босьтан ӧшмӧсъяс йылысь юӧр, мыйяс отсӧгӧн вӧчӧма му участок, вӧрзьӧдны позьтӧм мукӧд эмбур объект, транспорт, дона кабалаяс, акцияяс (пыран пайяс, организацияяслӧн уставнӧй (складочнӧй) капиталъясын пайяс) ньӧбӧм кузя артмӧдчӧм, артмӧдчан доныс кӧ Коми Республикаса канму гражданскӧй служащӧйлӧн да сылӧн гӧтырлӧн (верӧслӧн) артмӧдчӧм вӧчӧм водзын мунысь куим бӧръя воысь ыджыдджык.

3. Коми Республикаса канму гражданскӧй служащӧйлӧн медалысьӧс петкӧдлысьлӧн ним вылӧ гижӧда шыӧдчӧм бӧрын Коми Республикаса канму органлӧн официальнӧй сайт вылын Коми Республикаса канму гражданскӧй  служащӧйлӧн чӧжӧс, рӧскод йылысь, эмбур да эмбур сяма обязательствояс йылысь  юӧр йӧзӧдігӧн Коми Республикаса канму гражданскӧй служащӧйлӧн вося декларируйтӧм чӧжӧс, рӧскод индыссьӧ чӧжӧслӧн  сикас да (либӧ) ӧшмӧсъяс серти.

4. Официальнӧй сайтъяс вылын йӧзӧдан да ставроссияса да республиканскӧй йӧзӧс юӧртан средствоясӧ йӧзӧдӧм вылӧ сетан чӧжӧс, рӧскод йылысь, эмбур да эмбур сяма обязательствояс йылысь юӧрын оз позь индыны:

а) Коми Республикаса канму гражданскӧй служащӧйлӧн,  сылӧн гӧтырлӧн либӧ верӧслӧн да тыр арлыдтӧм челядьлӧн чӧжӧс йылысь, пасйӧм йӧзлӧн киын кутан эмбур да эмбур сяма обязательствояс йылысь мукӧд юӧр (тайӧ Пӧрадокса 2 пунктын индӧмъяс кындзи);

б) Коми Республикаса канму гражданскӧй служащӧйлӧн, сылӧн гӧтырлӧн (верӧслӧн), челядьлӧн да семьяӧ мукӧд пырысьлӧн персональнӧй мыччӧдъяс;

в) мыччӧдъяс, кутшӧмъяс серти позьӧ тӧдмавны Коми Республикаса канму гражданскӧй служащӧйлысь, сылӧн гӧтырлысь (верӧслысь), челядьлысь да аскотырӧ мукӧд пырысьлысь оланін, пошта инпас, телефон да мукӧд йитчантор;  
г) мыччӧдъяс, мыйяс серти позьӧ тӧдмавны Коми Республикаса канму гражданскӧй служащӧйлысь, сылӧн гӧтырлысь (верӧслысь), челядьлысь да семьяӧ мукӧд пырысьлысь киын кутан либӧ вӧдитчан вӧрзьӧдны позьтӧм объектъяслысь меститчанін;
д) канму гусяторйӧ пырысь либӧ йӧзӧдны позьтӧм юӧр.

5.  Чӧжӧс, рӧскод йылысь, эмбур да эмбур сяма обязательствояс йылысь юӧр, мый  индӧма тайӧ Пӧрадокса 2 пунктын, Коми Республикаса канму гражданскӧй служащӧйлӧн сэтшӧм чинын уджалігӧн, кутшӧмын колӧ сетны чӧжӧс, рӧскод йылысь, эмбур да эмбур сяма обязательствояс йылысь юӧр, а сідзжӧ сылӧн гӧтырлӧн либӧ верӧслӧн да тыр арлыдтӧм челядьлӧн чӧжӧс йылысь, эмбур да эмбур сяма обязательствояс йылысь юӧр, лоӧ официальнӧй сайт вылын сійӧ Коми Республикаса канму органыслӧн, кӧні уджалӧ Коми Республикаса канму гражданскӧй служащӧй, да быд во юӧр сетан урчитӧм кад кольӧм бӧрын 14 уджалан лунӧн выльмӧдсьӧ.
6. Коми Республикаса канму гражданскӧй служащӧйӧн сетӧм чӧжӧс, рӧскод йылысь, эмбур да эмбур сяма обязательствояс йылысь юӧр, мый урчитӧма  тайӧ Пӧрадокса 2 пунктӧн, официальнӧй сайтъяс вылын йӧзӧдӧмсӧ могмӧдӧны Коми Республикаса канму органъяслӧн лӧсялана кадрӧвӧй службаяс.

7. Коми Республикаса канму органъяс:

а) ставроссияса либӧ республиканскӧй йӧзӧс юӧртан средствосянь корӧм воӧмсянь 3 уджалан лунӧн юӧртӧны та йылысь Коми Республикаса канму гражданскӧй служащӧйлы, код кузя воис корӧмыс;

б) ставроссияса либӧ республиканскӧй йӧзӧс юӧртан средствосянь корӧм воӧмсянь 7 уджалан лунӧн могмӧдӧны сійӧс тайӧ Пӧрадокса 2 пунктӧн урчитӧм юӧр сетӧмӧн, абу кӧ юалан юӧрыс официальнӧй сайт вылын.

8. Коми Республикаса канму органъясысь кадрӧвӧй службаяслӧн Коми Республикаса канму гражданскӧй служащӧйяс, кодъяс могмӧдӧны чӧжӧс, рӧскод йылысь, эмбур да эмбур сяма обязательствояс йылысь юӧр официальнӧй сайтъяс вылын йӧзӧдӧм да найӧс ставроссияса да республиканскӧй йӧзӧс юӧртан средствояслы йӧзӧдӧм вылӧ сетӧм, Россия Федерацияса оланпастэчас серти кывкутӧны тайӧ Пӧрадокӧ кутчысьӧмысь, а сідзжӧ канму гусяторйӧ пырысь либӧ йӧзӧдны позьтӧм юӧр  йӧзӧдӧмысь.
Третьякова О., 7389 пас
